ՏԵՂԵԿԱՆՔ
«Մտավոր սեփականության օբյեկտների նկատմամբ իրավունքների պաշտպանության հետ կապված գործողությունների համակարգման մասին» պայմանագրի կնքման նպատակահարմարության վերաբերյալ

«Մտավոր սեփականության օբյեկտների նկատմամբ իրավունքների պաշտպանության հետ կապված գործողությունների համակարգման մասին» պայմանագրի նախագծով նախատեսվում է ստեղծել գործուն իրավական հիմքեր, որոնք անհրաժեշտ են  Եվրասիական տնտեսական միության մաքսային տարածքում մտավոր սեփականության իրավունքների խախտումների կանխարգելմանն  օժանդակելու համար: Այդ նպատակով պայմանագրի նախագծով նախատեսվում է ապահովել ինչպես Եվրասիական տնտեսական միության անդամ պետությունների լիազոր մարմինների անմիջական փոխգործակցությունն ու փոխօգնությունը, այնպես էլ տեղեկատվական փոխգործակցությունը Եվրասիական տնտեսական հանձնաժողովի հետ: 


Պայմանագրի գործողության մեջ մտնելու պայմաններում հնարավոր կլինի էլ ավելի արդյունավետ պայքար մղել մտավոր սեփականության իրավունքների խախտումների դեմ: Եվրասիական տնտեսական միության անդամ պետությունների համապատասխան իրավասու մարմինների համագործակցության ու տեղակատվության փոխանակման արդյունքում կոնտրաֆակտ ապրանքների ներկրումը  միասնական մաքսային տարածք զգալիորեն կնվազի, քանի որ հնարավոր կդառնա էլ ավելի արդյունավետ դարձնել  այդպիսի ապրանքների շրջանառության կանխարգելումն ու կասեցումը: Ընդ որում, դա հավասարապես կնպաստի ինչպես միասնական մաքսային տարածքում կոնտրաֆակտ ապրանքների արտադրության ու շրջանառության, այնպես էլ միասնական մաքսային տարածքում այլ երկրներում արտադրված ապրանքների և ապօրինի շրջանառության կանխարգելմանը:

Հաշվի առնելով վերը նշվածը, «Մտավոր սեփականության օբյեկտների նկատմամբ իրավունքների պաշտպանության հետ կապված գործողությունների համակարգման մասին» պայմանագրի  կնքումը գտնում ենք նպատակահարմար:

ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
